
Reykjavík, 9. júlí 2024 
MSS24060034 

Borgarráð 

Borgartún 1, Borgartún 3 og Guðrúnartún 4 – samkomulag um uppbyggingu 

Óskað er eftir því að borgarráð samþykki meðfylgjandi samkomulag við BE eignir ehf., 450613-
2310 og Íþöku fasteignir ehf., kt. 450613-2580, um uppbyggingu í Borgartúni 1, Borgartúni 3 
og Guðrúnartúni 4.  

Greinargerð 
BE eignir ehf., lóðarhafi á lóðinni Borgartúni 1, landeignanúmer L102753, og lóðinni 
Guðrúnartúni 4, landeignanúmer L102755, og Íþaka fasteignir ehf., lóðarhafi á lóðinni 
Borgartúni 3, landeignanúmer L102754, hafa hug á uppbyggingu og breyttri nýtingu á 
lóðunum. 

Samkvæmt fyrirliggjandi hugmynd lóðarhafa um uppbyggingu á lóðunum stefna lóðarhafar að 
því að sameina lóðirnar Borgartún 1, Borgartún 3 og Guðrúnartún 4 í eina lóð og byggja þar 
upp hótelbyggingu. Samkvæmt gildandi deiliskipulagi er heimilað að byggja á lóðunum þremur 
sem falla munu undir sameinaða lóð 9.610,4 m2. Áætlað er að heildar byggingarmagn 
ofanjarðar verði 12.000 m2, eða sem nemur auknu byggingarmagni 2.389,6 m2. Gert er ráð 
fyrir því í samkomulaginu að lóðarhafar greiði til Reykjavíkurborgar vegna byggingaréttar 
23.729 kr. fyrir hvern nýjan fermetra ofanjarðar á sameinaðri lóð af auknum byggingarétti 
samkvæmt tillögu að deiliskipulagi. Ef endanlegt deiliskipulag veitir heimild fyrir auknu 
byggingarmagni ofanjarðar, umfram ofangreinda fermetra skv. fyrirliggjandi hugmyndum, skal 
lóðarhafi greiða viðbótarbyggingaréttargreiðslu fyrir þá fermetra sem bætast við 
heildarbyggingarmagn ofanjarðar. Í samræmi við samningsmarkmið Reykjavíkurborgar er 
samið um lóðarhafar skuldbindi sig til þess að leggja til tiltekna fjárhæð til listsköpunar. 

Ívar Örn Ívarsson
Skrifstofa borgarstjóra og borgarritara

Hjálagt: Samkomulag rafrænt undirritað ásamt fylgiskjölum. 

MSS24060034 

 

Reykjavíkurborg, kt. 530269-7609, vegna Reykjavíkurborgar - eignasjóðs, kt. 570480- 0149, 

annars vegar og BE eignir ehf., kt. 450613-2310 og Íþaka fasteignir ehf. kt. 450613-2580, (hér 

eftir nefndir lóðarhafar) hins vegar, gera með sér eftirfarandi:  

 

SAMKOMULAG  

vegna fyrirhugaðrar uppbyggingar og breyttar nýtingar  

á lóðunum Borgartúni 1 og 3 og Guðrúnartúni 4 í Reykjavík 

 

1. gr. 

Inngangur 

BE eignir ehf., lóðarhafi á lóðinni Borgartúni 1, landeignanúmer L102753 og lóðinni 

Guðrúnartúni 4, landeignanúmer L102755, og Íþaka fasteignir ehf., lóðarhafi á lóðinni 

Borgartúni 3, landeignanúmer L102754, hafa hug á uppbyggingu og breyttri nýtingu á 

lóðunum. Lóðin Borgartún 1 er 1614 m2 að stærð og á henni er nú 916 m2 og 895,5 m2 

atvinnuhúsnæði með fasteignanúmerum F2009352 og F2009353. Lóðin Guðrúnartún 4 er 

1018,0 m2  að stærð og á henni er nú 604 m2 atvinnuhúsnæði með fasteignanúmerinu F2009356. 

Lóðin Borgartún 3 er 945,0 m2  að stærð og á henni er nú 1321,0 m2 atvinnuhúsnæði með 

fasteignanúmerinu F2009355.  

 

Samkvæmt gildandi deiliskipulagi fyrir Borgartún 1 og 3 sem samþykkt var í borgarráði 7. mars 

2019, sbr. fylgiskjal 1, er hámarks byggingarmagn á lóðinni Borgartún 1 6.285,0 m2, 

atvinnuhúsnæði og hámarks byggingarmagn á lóðinni Borgartún 3 1.835,4 m2, atvinnuhúsnæði. 

Samkvæmt gildandi deiliskipulagi fyrir Guðrúnartún 4, sem samþykkt var í borgarráði 7. apríl 

2011, sbr. fylgiskjal 2, er hámarks byggingarmagn á lóðinni Guðrúnartún 4 1.490,0 m2, 

atvinnuhúsnæði og íbúðir. Heimilt byggingarmagn samkvæmt gildandi deiliskipulagi 

vegna lóðanna Borgartún 1, Borgartún 3 og Guðrúnartún 4 er samtals að hámarki: 

9.610,4 m2. 

 

Samkvæmt fyrirliggjandi hugmynd lóðarhafa um uppbyggingu á lóðunum stefna lóðarhafar að 

því að sameina lóðirnar Borgartún 1, Borgartún 3 og Guðrúnartún 4 í eina lóð og byggja þar 

upp hótelbyggingu, sbr. fylgiskjal 3.  

 

Hin fyrirhugaða uppbygging fellur undir almenn samningsmarkmið Reykjavíkurborgar á nýjum 

uppbyggingarsvæðum, sem samþykkt var á fundi borgarráðs 20. janúar 2022 og staðfestum á 

fundi borgarstjórnar 1. febrúar 2022. 

 

Breytt fyrirkomulag lóðanna, nýting, byggingarmagn og nýtt deiliskipulag o.fl. fyrir lóðirnar er 

háð samþykki umhverfis- og skipulagsráðs auk borgarráðs. Staðsetning lóða, nýting, 

byggingarmagn o.fl. getur breyst við afgreiðslu deiliskipulagsins.  

2. gr. 

Lóðarleigusamningur 

Nýr lóðarleigusamningur fyrir sameinaða lóð verður gefinn út, þegar greiðslur skv. 3. og 4. gr. 

hafa verið greiddar. Jafnframt verður fyrirliggjandi lóðarleigusamningar vegna einstakra lóða 

felldir úr gildi. 

 

3. gr. 

Byggingarréttur 

Vegna aukins byggingarmagns á sameinaðri lóð frá gildandi deiliskipulagi, sbr. fylgiskjal 1 og 

2, skuldbinda lóðarhafar sig til að greiða til Reykjavíkurborgar vegna byggingaréttar 23.729 kr. 

fyrir hvern nýjan fermetra ofanjarðar á sameinaðri lóð af auknum byggingarétti samkvæmt 

tillögu að deiliskipulagi. Samkvæmt gildandi deiliskipulagi er heimilað að byggja á lóðunum 

þremur sem falla munu undir sameinaða lóð 9.610,4 m2. Áætlað er að heildar byggingarmagn 

ofanjarðar verði 12.000 m2, eða sem nemur auknu byggingarmagni 2.389,6 m2. Gjalddagi 

greiðslu vegna byggingarréttar samkvæmt þessari málsgrein er við umsókn um framkvæmda- 

eða byggingarleyfi, þ.m.t. takmarkað leyfi, hjá embætti byggingafulltrúa, þó eigi síðar en 

30.06.2025. 

 

Lóðarhafa er óheimilt að hefja framkvæmdir á lóð fyrr en greiðslur samkvæmt þessari grein  

hafa verið greiddar. Byggingarleyfi eða takmarkað byggingarleyfi verður ekki gefið út fyrr en 

framangreind byggingarréttargreiðsla hefur verið greidd. Lóðarhafi skuldbindur sig til að fá 

ekki útgefið bygginga- eða framkvæmdaleyfi, þ.m.t. takmarkað byggingarleyfi, fyrr en 

framangreind greiðsla hefur verið greidd. 

 

Auk framangreindrar greiðslu skal lóðarhafi greiða gatnagerðargjald og önnur lögbundin 

skipulags-, bílastæða-1, framkvæmda-, byggingarleyfis- og tengigjöld vegna fyrirhugaðrar 

uppbyggingar á lóðinni. 

 

Fari svo að endanlegt deiliskipulag veiti heimild fyrir auknu byggingarmagni ofanjarðar, 

umfram ofangreinda fermetra skv. fyrirliggjandi hugmynd, skal lóðarhafi greiða 

gatnagerðargjald vegna þeirra fermetra sem bætast við heildarbyggingarmagn. Gjalddagi 

gatnagerðargjalds er þá við samþykkt embættis byggingarfulltrúa á byggingaráformum á 

viðkomandi byggingarreit og reiknast samkvæmt gildandi gjaldskrá gatnagerðargjalda hverju 

sinni.  

 

Ef endanlegt deiliskipulag veitir heimild fyrir auknu byggingarmagni ofanjarðar, umfram 

ofangreinda fermetra skv. fyrirliggjandi hugmyndum, skal lóðarhafi greiða 

viðbótarbyggingaréttargreiðslu fyrir þá fermetra sem bætast við heildarbyggingarmagn 

ofanjarðar. Framangreint fermetraverð er miðað við byggingarvísitölu maímánaðar 2024, grunn 

 
1 https://reykjavik.is/sites/default/files/b_nr_440_2016.pdf  

https://reykjavik.is/sites/default/files/b_nr_440_2016.pdf

2009 (192,0 stig) og skal það framreiknað í samræmi við þróun vísitölunnar frá 

undirskriftardegi samkomulags þessa til greiðsludags. 

 

4. gr. 

Listsköpun 

Í samræmi við samningsmarkmið fyrir Reykjavíkurborg á uppbyggingarsvæðum skuldbinda 

lóðarhafar sig sameiginlega til að verja sérstakri fjárhæð til listsköpunar í almenningsrýmum á 

svæðinu, s.s á húsum á skipulagsreitnum. Samanlagt framlag lóðarhafa samkvæmt þessari grein 

er 1.000.000 kr.  

 

Reykjavíkurborg skuldbindur sig jafnframt til að leggja til 1.000.000 kr. til listsköpunar á 

svæðinu. Lóðarhöfum er ljóst að framlag Reykjavíkurborgar vegna listsköpunar takmarkast að 

hámarki við 1.000.000kr. og er allur kostnaður sem varðar framkvæmd og eftirfylgni 

ákvæðisins af hálfu Reykjavíkurborgar (uppsetning, val á listaverki o.s.frv.) innifalinn. Frekari 

greiðslur af hálfu Reykjavíkurborgar koma því ekki til.  

 

Um samninga um listsköpun á uppbyggingarsvæðum fer að öðru leyti eftir verklagsreglum 

vegna samninga Reykjavíkurborgar og lóðarhafa um list í almannarými sem samþykktar voru 

í borgarráði þann 1. febrúar 2024, en verklagsreglurnar fylgja með samningi þessum sem 

fylgiskjal 4. grein  

 

5. gr. 

Framsal 

Lóðarhöfum er óheimilt að framselja fasteignir og/eða lóðarréttindi að lóðunum, áður en 

greiðslur samkvæmt 3. gr. og 4. gr. samkomulags þessa hafa verið greiddar. Lóðarhafar 

skuldbinda sig til þess  að undirrita sérstakt kvaðaskjal.  

 

Kvöð um að framsal sé óheimilt nema að fengnu skriflegu samþykki Reykjavíkurborgar á 

nýjum framsalshafa skal getið á veðbandayfirliti lóðanna, nema umrædd gjöld hafi áður verið 

greidd. Þegar greiðslur skv. 3. og 4. gr. samkomulags þessa hafa verið greiddar skal 

Reykjavíkurborg aflétta kvöðinni. 

 

6. gr. 

Lagnir 

Komi til þess vegna uppbyggingar á lóðinni, að flytja þurfi spennistöð eða lagnir veitustofnanna 

skal lóðarhafi bera kostnað við þann flutning.  

 

7. gr. 

Annað 

Heimilt er að þinglýsa samkomulagi þessu á lóðirnar Borgartún 1, Borgartún 3 og Guðrúnartún 

4.  

Samkomulag þetta er rafrænt undirritað. Undirritun af hálfu Reykjavíkurborgar er gerð með 

fyrirvara um samþykki borgarráðs á samkomulaginu. 

 

 

 

F.h. BE eigna ehf.: Pétur Guðmundsson. 

F.h. Íþöku fasteigna ehf.: Gunnar Valur Gíslason.  

F.h. Reykjavíkurborgar með fyrirvara um samþykki borgarráðs: Ívar Örn Ívarsson.  

MSS24010229 

 

Verklagsreglur vegna samninga Reykjavíkurborgar og lóðahafa um list í 

almannarými 

 

Í samræmi við stefnu Reykjavíkurborgar um gæði og gott umhverfi í borginni er í 

samningsmarkmiðum Reykjavíkurborgar á uppbyggingarsvæðum, sem samþykkt voru á 

fundi borgarstjórnar þann 1. febrúar 2022, sett fram markmið Reykjavíkurborgar um að 

ákveðinni fjárhæð verði varið í listsköpun í almenningsrýmum á skipulagssvæðinu. Í 

þessu felst m.a. að áhugaverð listaverk séu hluti af almannarými og einkenni ný 

skipulagssvæði í borginni. Skal við það miðað að listaverkin séu þáttur í þeirri 

heildarmynd sem umhverfi og byggingum er ætlað að skapa, auðgi mannlíf og skapi 

áhugavert umhverfi. Listaverk geta verið hluti mannvirkis eða sjálfstæð verk í eða við 

mannvirki. Listaverk skulu unnin af öðrum en hönnuði mannvirkis. 

 

Í sérstöku uppbyggingarsamkomulagi sem Reykjavíkurborg gerir við lóðarhafa er fjallað 

um þá tilteknu fjárhæð sem lóðarhafi skuldbindur sig til þess að leggja fram í þessum 

tilgangi. Fram kemur skuldbinding um að Reykjavíkurborg  leggi  til jafnháa fjárhæð. 

Teymi á vegum Reykjavíkurborgar, sem samanstendur af fulltrúum Listasafns 

Reykjavíkur og  skipulagsfulltrúans í Reykjavík, vinnur að útfærslu verkefna á grundvelli 

listsköpunarákvæða uppbyggingarsamkomulaga, að höfðu samráði við önnur svið 

Reykjavíkurborgar eins og við á. Skrifstofa borgarstjóra og borgarritara annast gerð 

uppbyggingarsamkomulaga og skal upplýsa teymið um gerð þeirra eftir undirritun. Árétta 

skal að framlag Reykjavíkurborgar vegna listsköpunar takmarkast að hámarki við þá 

fjárhæð sem tilgreind er sem framlag lóðarhafa í uppbyggingarsamningnum og skal því 

allur kostnaður sem varðar framkvæmd og eftirfylgni ákvæðisins (uppsetning, val á 

listaverki o.s.frv.) vera innifalinn í fjárframlagi lóðarhafa og borgarinnar.  

 

Um meðferð kostnaðar gildir eftirfarandi:  

• Ef listaverk verður í eigu lóðarhafa skal bóka greiðslu lóðarhafa og framlag 

Reykjavíkurborgar á  kostnaðarstað 4200, verk 30013 og stofna verkbeiðni sem 

inniheldur heiti lóðar. Tekið skal fram í samningi hvenær greiðsla á kostnaði við 

listaverk er greidd til lóðarhafa. 

• Ef listaverk verður í eigu Reykjavíkurborgar skal færa greiðslur frá lóðarhafa á 

kostnaðarstað 3111, verk 30011 og stofna verkbeiðni sem inniheldur heiti lóðar. 

Listaverkið skal síðan eignfært hjá Reykjavíkurborg að frádregnu framlagi 

lóðarhafa. 

 

Í þeim tilvikum sem gera þarf sérstaka samninga við lóðarhafa um framkvæmd og 

eftirfylgni ákvæðisins um listsköpun, annast teymið samskipti við lóðarhafa vegna 

þessara samninga. Til að gæta samræmis í þeim samningum gildir eftirfarandi um 

samningana:  

 



 

 

1. Val á listaverki og staðsetning   

a) Þegar heildarfjárhæð til listsköpunar samkvæmt uppbyggingarsamkomulagi er 3 

m.kr. eða lægri1 skal koma fram í samningi að lóðarhafi skuli hafa samráð við 

teymið um val á listsköpun og upplýsa teymið um staðsetningu.  

b) Þegar heildarfjárhæð til listsköpunar samkvæmt uppbyggingarsamkomulagi er á 

bilinu 3 m.kr. til 15 m.kr. skal koma fram í samningi að lóðarhafi skuli semja við 

teymið um fyrirkomulag2 við val á listaverki og hvar verk skuli staðsett.  

c) Þegar heildarfjárhæð til listsköpunar samkvæmt uppbyggingarsamkomulagi er 

15 m.kr. eða hærri skal koma fram í samningi að lóðarhafi skuli semja við teymið 

um fyrirkomulag við val á listaverki og að lóðarhafa sé ljóst að þegar um slíka 

fjárhæð sé meginreglan sú að haldin skuli samkeppni um val á listaverki.3 Í 

samningi skulu jafnframt settar fram hugmyndir lóðarhafa og teymisins um 

staðsetningu verks.  

 

2. Önnur ákvæði  

a) Í samningi skal koma fram að framlag Reykjavíkurborgar vegna listsköpunar 

takmarkast að hámarki við þá fjárhæð sem tilgreind er sem framlag lóðarhafa í 

uppbyggingarsamningnum og að allur kostnaður sem varðar framkvæmd og 

eftirfylgni ákvæðisins (t.d. uppsetning, val á listaverki o.s.frv.) sé innifalin í 

fjárframlagi borgarinnar. Frekari greiðslur af hálfu borgarinnar komi því ekki til.  

b) Í samningi skal kveðið á um með skýrum hætti hvernig eignarhaldi verks skuli 

háttað og hvernig greiðslutilhögun á grundvelli samningsins skuli háttað.  

c) Í samningi skal kveðið á um það með skýrum hætti að lóðarhafi annist og beri 

ábyrgð á viðhaldi verks á.t.t. staðsetningar þess.  

d) Í samningi skal koma fram að óheimilt sé að flytja eða breyta staðsetningu á 

listaverkum nema með samþykki Listasafns Reykjavíkur og umhverfis- og 

skipulagssviðs Reykjavíkur. 

e) Í samningi skal koma fram að óheimilt sé  að selja listaverk sem fjármögnuð eru 

samkvæmt uppbyggingarsamkomulagi nema með samþykki Reykjavíkurborgar.  

f) Í samningi skal koma fram að Listasafn Reykjavíkur annist gerð merkinga 

listaverka sem fjármögnuð eru samkvæmt uppbyggingarsamkomulagi.4  

g) Í samningi skal koma fram að Reykjavíkurborg sé heimilt að þinglýsa samningi 

sem gerður er  á grundvelli þessara verklagsreglna við lóðarhafa á umrædda lóð 

hans. 

h) Önnur ákvæði eins og við á.  

 

Verklagsreglur þessar voru samþykktar á fundi borgarráðs þann 1. febrúar 2024.   

 
1 Hér er átt við samninga þar sem fjárhæð lóðarhafa er 1.500.000 kr. eða lægri og Reykjavíkurborg hefur skuldbundið sig 
til þess að leggja til jafnháa fjárhæð til móts við lóðarhafa. 
2 T.d. hvort að leitað verði til tiltekinna listamanna eða haldin samkeppni um val á verki.  
3 Sé niðurstaðan sú að samið er um að halda samkeppni um val á verki skal gerður sérstakur samningur framkvæmd 

samkeppninnar, skipun dómnefndar og önnur ákvæði eins og við á.  
4 Listaverk skal merkt greinilega án þess þó að merkingin skaði á nokkurn hátt listaverkið. Á merkingu skal eftirfarandi 
koma fram: 1. Heiti listaverks og ártal. 2. Nafn listamanns.  3. Heiti lóðarhafa og Reykjavíkurborgar. 

